Балабақша-балалықтың мекені

Балабақша пәк күлкінің отаны,
Балабақша балалықтың бал таңы.
Балабақша сәбилердің танымы,
Бұл ұғымда үлкен бір ой жатады.

***
Балабақша тәрбиенің бастауы,
Балабақша жаңа сезім аспаны.
Балабақша бала жанын баптайтын,
Тәрбиеші атты бағбанның отауы.


Балабақша қызық, 
Сурет салдық, сызып!
Дос боламыз балақай,
Болма досым, бұзық!
Аяқты біз басайық,
Құшақты біз ашайық!
Күлімдейік достарға,
Үлкен шеңбер жасайық!
*** 

Сәлем саған алтын күн,
Сәлем саған жер ана!
Сәлем саған достарым,
Басталды міне, күн жаңа!
*** 
Шықты міне, жарық күн,
Сәуле шашты бәріне!
Жақсы көңіл-күй сыйлап,
Күлімдеп қазақ жеріне!
Бізде қарап тұрмайық,
Достық әнін сыйлайық,
Апайларды тыңдайық,
Тобымызды жинайық!
***  
Қолымызды жуамыз,
Орамалды ілеміз.
Балабақша тәртібін,
Беске нақты білеміз!
*** 
Үйретеді апайлар,
Барлық дағды, қызметті,
Шашты тарап, киім киіп,
Үлкенге деген ізетті.
***
Балабақша ауласында,
Асыр салып ойнаймыз,
Достарыммен уақыт өтіп,
Ойынға біз тоймаймыз.
*** 
Серуенге барамыз,
Бақылаймыз көп нәрсе,
Ұлттық ойын ойнаймыз,
Ханталапай, бестемше.
Еңбек қылып, жинаймыз,
Апайменен алаңды,
Көп қызықты береді,
Біздің апай табанды.
*** 
Сабындаймыз қолымызды,
Көпіршітіп жуамыз,
Қолымыздан микробтарды
Солай қуып шығамыз!
*** 

Түскі асты ішеміз,
Ас болсын, балалар!
Енді тоқ боп жүреміз,
атын тыңдап, жаттап ал!
***  

Бірінші тамақ-сорпа бар,
Екінші тамақ – (атауы),
Салат, шырын ішіп ал,
Ас болсын, балалар!

***

Түскі ұйқы маңызды,
Ұйықтаймыз бәріміз!
Жастыққа басты қоямыз,
Көрпемізді жабамыз!
Күйдің тыңдап күмбірін,
Тәтті ұйқыға батамыз!
Атам орны – төр екен,
Ақылы оның мол екен!
Атам айтар батаның,
Берері бізге зор екен!
***
Ашылсын балам бағың деп,
Бата берген аташым!
Сағындым сені құлыным деп, 
Құшағыңа басасың!
*** 
Атам менің –асқау тауым,
Атам менің – бал бұлағым!
Ақылыңнан нәр аламын,
Азық болған сендік тәлім!
Әке тірек, әке –қорған, 
Әке – қалқан расында!
 ***

Отбасының тірегі –әке, 
Отбасының жүрегі –ана.
Тентек болма сен текке,
Осындай отбасы тек сенде ғана!
*** 

Шаршап келсе де жұмыстан,
Бізбен бірге ойнайтын,
Аман болшы, жаным әке, 
Бізді әр кез қорғайтын!
Бауырсағын әжемнің, 
Алақанға саламын,
Ыстығына қарамай,
Тойып жеп аламын
*** 
Мен әжемнің қасында,
Еркелеймін, күлемін,
Аман болшы, әжетай
Осы менің тілегім
Кеудеге қойып қолымды,
Мақтанып тұрам ел үшін!
Гимнді шырқап достарым,
Ертеңгі азамат-ер үшін!

Гимнді күнде айтамыз,
Әскердей болып тік тұрып.
Жаулайды бойды ер-намыс,
Бойымда бар тектілік!

Көктем
Көктем, көктем, міне келді әдемі,
Қызыл, жасыл, сары түстер әлемі.
Қар кетті, күлімдеді көкте күн,
Көктемнен соң жылы жазым келеді!
***
Сай саладан су ағып,
Былдыр-былдыр айналам,
Табиғатым тамаша, 
Сиқыршы соған таң қалам!
Аппақ қарды домалатып, 
Аққаланы жасаймыз.
Шымшыласа аяз бетті, 
Үйге біздер қашпаймыз!

Қызығы көп, қары көп, 
Ұнайды маған аппақ қыс!
Шаңғы, шана тебетін, 
Аспанда қар, жерде мұз!
Телефон саған дос емес,
Дос емес саған планшет.
Онлайн ойын ойнайтын,
Ұғып ал ол да дос емес!
*** 

Теледидар дос емес, 
Күні бойы көрсең де.
Өзіңдей баланы дос сана,
Дос болмайды жансыз дүние!
Мысығым

Мамықтай жұмсақ жүні бар, 
Пыр-пыр етіп ұйықтар,
Асыр салып ойнайтын 
Кімде үйде мысық бар?

Мяу-мяу деп алдайды,
Суық жерге бармайды,
Шармен ойнап, жүгіріп,
Шаршамайды талмайды.

Тышқанды ұстап алатын, 
Мияулап әнге салатын.
Менің ақ мамық мысығым,
Кеткенде қимай қалатын.

Шығарып салып бақшаға,
Кешке дейін жататын,
Мен келгенде асыр салып,
Қуанып бір қалатын!
***  

Күшігім

Бұлғаңдатып құйрығын,
Еркелейді тынбайды.
Қазақ елі қасиетті деп,
Итті ешқашан ұрмайды.

Жеті қазына бірі деп,
Тазыларды бағатын,
Алабайдай арыстан, 
Үй алдында жататын.

Шықса аңшы итін ертіп,
Қыстың күні, аязда!
Нағыз серік., досы оның,
Жан серігі қашанда, 
Бөрі, құмай тазы екен!

Ит баласы – күшік,
Қоян баласы – көжек.
Мысық баласы – марғау,
Осыны балалар білу керек!

Өрт сөндіруші машина

Тілсіз жау деп саналар,
Өрт шалса үйді, даланы.
Өрт сөндіруші машина,
Бәрін құтқарып қалады.

Оған да жол беру керек, 
Себебі бар, себебі, 
Егер кешігіп қалса егер,
Қажет болмай қалар көмегі!
Санамақ
Бір дегенім - бірлік,
Жасасаң бірге тірлік.
Екі дегенім –еңбек,
Еңбек – бәрін жеңбек.

Үш дегенім – үйім,
Жақсы болсын күйім.
Төрт дегенім – тағам,
Анам пісірген маған.

Бес дегенім – білім, 
Білімсіз қараң күнің.
Алты дегенім – аспап,
Ойың болсын асқақ.

Жеті дегенім – жарыс,
Қалма одан қалыс.
Сегіз дегенім – сіз, 
Жарқын болсын күніңіз.

Тоғыз дегенім – таным, 
Танып білгін бәрін.

Он дегенім – орақ,
Орақ шөпті орады.

Назар салған, бала, 
Болшы сен де дана!

